
Pretres MUP-a ZDK kod Maglaja: Pronađene i
oduzete vazdušne i lovačke pušake

Nekoliko komada vazdušnih i lovačkih pušaka oduzela je policija u Maglaju
pretresajući automobil BMW i kuću u mjestu Galovac vlasnika K.M. iz
Maglaja, rođenog 1969. godine.

Prema saopćenju Ministarstva unutrašnjih poslova Zeničko-dobojskog kantona, oružje i

municija pronađeni su kada je policija prikupljala operativne podatke o osobama koje

nelegalno posjeduju vatreno oružje u maglajskoj općini. Pretres navedene kuće i auta

izvršen je na osnovu naredbe Općinskog suda u Zavidovićima.

Pronađeni su i privremeno oduzeti četiri vazdušne puške, lovačka puška, 44 komada

municije i tri optička nišana.

Zbog osnova sumnje da je K.M. počinio krivično djelo iz člana 52. Zakona o nabavljanju,

držanju i nošenju oružja i municije Zeničko-dobojskog kantona, lišen je slobode i zadržan

u policiji radi dalje kriminalističke obrade te će nakon kompletiranja predmeta,

Kantonalnom tužilaštvu biti dostavljen izvještaj o počinjenom krivičnom djelu.

Uprava policije Ministarstva unutrašnjih poslova Zeničko-dobojskog kantona nastavlja

aktivnosti na suzbijanju i sprečavanju nezakonitog posjedovanja oružja i municije u cilju

stvaranja boljeg i sigurnijeg ambijenta za život svih građana.

